
Polisi Kesihatan, Keselamatan & Alam Sekitar

PERYATAAN POLISI

Kami komited untuk mengamalkan amalan terbaik Kesihatan, Keselamatan dan Alam Sekitar
(HSE) dalam semua operasi perniagaan kami pada setiap masa, bagi mencegah kecederaan
berkaitan pekerjaan, masalah kesihatan serta pencemaran alam sekitar melalui pelaksanaan
sistem pengurusan yang berstruktur, pengurusan risiko yang efektif dan langkah kawalan yang
mantap.

OBJEKTIF POLISI

1. Melindungi keselamatan, kesihatan dan kebajikan pekerja serta pihak berkepentingan
yang lain;

2. Mematuhi semua keperluan undang-undang yang berkaitan bagi mengelakkan penalti
dan implikasi perundangan; dan

3. Membudayakan serta memperkukuh amalan keselamatan, kesihatan dan alam sekitar
dalam organisasi

SKOP POLISI

Dasar ini terpakai kepada:
1. Semua aktiviti, fungsi, produk dan perkhidmatan MGB Berhad dan anak-anak
syarikatnya;
2. Semua pekerja dan pihak berkepentingan termasuk kontraktor, pelanggan,
pembekal, vendor serta pelawat; dan
3. Semua premis, pejabat, kilang, tapak pembinaan dan lokasi kerja MGB Berhad dan
anak-anak syarikatnya.

KOMITMEN KAMI

1. Kami mematuhi semua keperluan perundangan HSE serta keperluan dan piawaian
lain yang berkaitan dengan MGB Berhad dan anak-anak syarikatnya.

2. Kami berusaha untuk meningkatkan prestasi Sistem Pengurusan Kesihatan,
Keselamatan dan Alam Sekitar (HSEMS) secara berterusan di seluruh organisasi.

3. Kami mengenal pasti, menilai dan mengawal bahaya serta risiko di tempat kerja
secara berkala, serta melaksanakan langkah bagi menghapuskan bahaya,
mengurangkan risiko HSE dan mencegah kecederaan, penyakit pekerjaan serta
pencemaran alam sekitar.

4. Kami menyediakan persekitaran kerja yang selamat dan sihat melalui pelaksanaan
kawalan operasi yang bersesuaian serta penyediaan sumber yang mencukupi bagi
memastikan keberkesanan pelaksanaan dasar ini.

5. Kami mewujudkan dan mengekalkan proses perundingan dan penglibatan pekerja
dalam Sistem Pengurusan HSEMS serta menggalakkan semua pekerja dan pihak
berkepentingan untuk menyumbang secara aktif ke arah persekitaran kerja yang
selamat, sihat dan bertanggungjawab terhadap alam sekitar.

Polisi ini disemak secara berkala bagi memastikan kesesuaian dan kerelevanannya, dan
sebarang pindaan akan dibuat sekiranya perlu.

